
				এই পাতাটির মুদ্রণ সংশোধন করা প্রয়োজন। 
চিকাগো হতে ডিট্রয়
১২৩ আর একটি কথা বল নি বন্ধু, ইংলিশ নিগ্রোরা বেশ নাচতেও পারে। তােমাদের মত নিজের খেয়ে পরের গরু চড়ায় না।
সে কি কথা বস?
হা তাই হল আসল কথা, এই দেখ নিগ্রো পত্রিকা। এই পত্রিকাতে যা লেখা হয় সবটাই তােমাদের মঙ্গলের জন্য, অথচ শুনতে পাচ্ছি এই পত্রিকার পরিচালক নিগারটাকে তােমাদের মত লােকেই হত্যা করবার চেষ্টা করছে। আমাদের দেশে কিন্তু সেরূপ কিছুই দেখতে পাওয়া যায় না। এই সেদিন আমি জামাইকা হতে এসেই এখানকার অর্থাৎ ইংলিশ পাড়াতে এই কথাই প্রথম শুনলাম।
এটা জামাইকা নয় বস্, এটা চিকাগাে, বুঝলেন বস্।
হাঁ, বেশ ভাল করেই বুঝতে পেরেছি ; আচ্ছা, এখন যাই। | ভিন্ন পথ ধরে উইলী হােটলে পেীছল এবং ম্যাককে তার রুমেই দেখতে পেয়ে প্রথমই জিজ্ঞাসা করল, “ম্যাক, তুমি কি আমার সম্বন্ধে কারাে কাছে কিছু বলেছ?” উইলী যে ম্যাকের রুমে প্রবেশ করেছে এবং তাকে লক্ষ্য করেই কথা বলছে, সে সম্বন্ধে ম্যাক একটুও সচেতন ছিল না। নিগ্রো রক্তের প্রাবল্য যাদের শরীরে থাকে তারা যখন কোন বিষয় গভীরভাবে চিন্তা করে তখন তন্ময় হয়ে যায়। ম্যাককে নিগ্রো একটা ঝাকানি দেখা মাত্র তার জ্ঞান হল এবং তাড়াতাড়ি করে উইলীর মুখ চেপে ধরে এক টুকরা কাগজে লিখল, “আর কথা বলাে না, আমাদের কথা ম্যানেজার শুনছে। এস বেড়িয়ে পড়ি, তােমার অন্বেষণে লােক বেরিয়েছে, পাওয়া মাত্রই হত্যা করবে।”
উইলীকে আর কোন কথা বলতে না দিয়ে সুটকো হাতে করে ম্যাক রুম থেকে বেরিয়ে পড়ল। উইলী আগে চলে গিয়েছিল, একটু

